
Frøfisk AS, lokalitet Klybbatårnet, Vindafjord kommune -
Oversending av kontrollrapport og varsel om fastsetting av 
risikoklasse

Vedlagd følgjar kontrollrapport nr. 2011.132.I.FMRO. Dersom vi ikkje får tilbakemelding 
om faktiske feil i rapporten innan to (2) ukar etter at dette brev er mottatt, er rapporten å 
anse som endeleg 31.10.2011.

Vedlagd følgjar kontrollrapport nr. 2011.132.I.FMRO, som er utarbeida på grunnlag av kontroll ved 
deira anlegg den 17. august 2011.

Verksemda plikter så snart som mogleg å rette opp avvik som er beskrive i rapporten.

Fylkesmannen pålegg Frøfisk AS, innan 01.12.2011, å skriftleg bekrefte at forholda er ordna opp i 
og samstundes gjere greie for tiltak som er utført for å rette avvika. Dersom verksemda ikkje klarer 
å rette opp avvika innan denne fristen, må den grunngje årsaka og sende ein tidsfesta handlingsplan 
for retting av dei avvik som står att. Denne planen skal sendast til oss innan 01.12.2011.

Pålegging av skriftlig tilbakemelding er gitt med heimel i forureiningslova § 49. Vedtaket kan 
klagast på innan tre (3) dagar etter at pålegginga er mottatt, jf. forvaltningslova § 14. Ein eventuell 
klage må grunngjevast og skal sendast til Fylkesmannen. 

Varsel om fastsetting av risikoklasse
Risikoklasse for verksemda vart ikkje fastsett i utsleppsløyvet, og må derfor fastsettast i eit eige 
vedtak. Endringa er heimla i § 18 i ureiningslova. Fylkesmannen synar vidare til ureiningsforskrifta 
§ 39-6:



§ 39-6. Gebyr for kontroll av inntil en dags varighet i virksomheter med tillatelse
Ved kontroll i virksomheter med tillatelse skal det betales gebyr etter faste satser basert på 

virksomhetens risikoklasse. Risikoklasse fastsettes i tillatelsen. Dersom en virksomhet i henhold til 
tillatelser gitt før 1. januar 2007 er plassert i en bestemt kontrollklasse skal denne plasseringen 
gjelde som risikoklasse. Virksomheter som ikke er plassert i risikoklasse betaler gebyr som 
risikoklasse 4. 

Risikoklasse 1 kr 19 700 
Risikoklasse 2 kr 14 800 
Risikoklasse 3 kr 11 400 
Risikoklasse 4 kr 4 400 

På bakgrunn av vår kontroll ved verksemda 17.08.2011, jf. kontrollrapport 2011.132.I.FMRO, 
plasserast Frøfisk AS, lokalitet Klybbatårnet SSØ, i risikoklasse 3. Dei faktorane som blei vektlagd 
i fastsettinga av risikoklassen til anlegget var; utsleppsmengde, utsleppskontroll og tilstand i 
resipienten. 

I fylgje § 36-3 i ureiningsforskrifta har partar i ei sak rett til å uttale seg om innhaldet i eit varsel før 
vedtak blir fatta, j.f. forvaltningslova § 16. Vi ber om at eventuelle merknader til varselet vert sendt 
til Fylkesmannen innan to (2) ukar etter at varselet er mottatt. 

Gebyr for kontrollen
I varslinga av kontrollen (i brev av 14.07.2011) vart det nemnd at verksemda må betala gebyr til 
statskassen for kontrollen. Risikoklasse for anlegget var ikkje satt når varslinga vart sendt, og 
verksemda belastast derfor med gebyr tilsvarande risikoklasse 4 (lågaste klasse). Verksemda må 
betale NOK 4 400,- i gebyr for kontrollen, jf. forskriftas § 39-6.
Faktura med innbetalingsblankett blir ettersendt frå Klif (Klima og forureiningsdirektoratet, 
tidligare Sft).

Med helsing

Marit Sundsvik Bendixen Cathrine Stabel Henriksen
ass. fylkesmiljøvernsjef overingeniør

Saksbehandlar: Cathrine Stabel Henriksen
Saksbehandlar telefon: 51 56 89 15
E-post: cathrine.stabel.henriksen@fmro.no

Vedlegg:
Kontrollrapport 2011.132.I.FMRO

Kopi til:
Vindafjord Kommune Kommunehuset 5580 ØLEN

Rapport frå inspeksjon ved Frøfisk AS på lokaliteten Klybbatårnet 
SSØ 17.08.2011

Rapportnummer: 2011.132.I.FMRO
Type kontroll: Inspeksjon

Informasjon om verksemda:
Namn:
Frøfisk AS, lokalitet Klybbatårnet SSØ

Organisasjonsnr.:
939 817 646

Postadresse: 
5574 Skjold

Besøksadresse:
Skjold

Utsleppsløyve: 
14.02.1997, endringsvedtak 09.10.1997

Bransjenr. (NACE-kode):
03.222 Produksjon av yngel og settefisk i 
ferskvannsbasert akvakultur

Risikoklasse:
3

Kommune/kommunenr.:
Vindafjord/1160

Kontrolldato:
17.08.11

Kontroll sist føretatt:
-

Tilstade under kontrollen:
Frå verksemda:

Trond Skogen (Driftsansvarleg)

Frå Fylkesmannen i Rogaland:

Kirsten Allred
Cathrine Stabel Henriksen (kontrollansvarleg)



Rapportens innhald
Rapporten beskriv dei avvik og merknader som vart konstatert under kontrollen. Hovudtema for 
kontrollen var:

1. Risikovurdering – ytre miljø.
2. Førebyggjande vedlikehald av utsleppsrelatert utstyr.
3. Utsleppskontroll og overvaking.
4. Utsleppsløyve for verksemda datert 14.02.1997, med endring 09.10.1997.

Resultat frå kontrollen
Fylkesmannen avdekka 4 avvik under kontrollen. Desse er:

1. Verksemda si kontroll med utsleppa er mangelfull.
2. Verksemda har ikkje deklarert farlig avfall.
3. Verksemda manglar plan for disponering av oppsamla slam.
4. Verksemda sitt utsleppspunkt er ikkje korrekt plassert.

Avvika er omtala på sidene 4-5.

Verksemda har også fått ei merknad. Den er omtala under ”andre forhold” på sidene 6-7.

Oppfølging etter kontrollen
Se følgjebrevet til denne rapporten.

__________________________ ______________________________
Marit Sundsvik Bendixen  Cathrine Stabel Henriksen
ass. fylkesmiljøvernsjef overingeniør



Om kontrollen

Vi varsla kontrollen pr brev og i e-post den 14.07.2011, og bad dykk om å sende inn 
grunnlagsdokumentasjon knytt til kontrolltema på førehand.

Kontrollen omfatta gjennomgang av dokument, intervju av sentralt plasserte personar i 
organisasjonen og synfaring på lokaliteten.

Denne rapporten omhandlar avvik og merknader som vart funne innanfor dei kontrollerte tema. Han 
gir inga fullstendig tilstandsvurdering av verksemda sitt miljøarbeid eller miljøstatusen på 
lokaliteten.

Definisjonar
Avvik: Brot på krav fastsett i eller med heimel i helse-, miljø- og tryggleikslovgjevinga. Døme er 
brot på krav i ureiningslova, forskrifter heimla i ureiningslova eller krav og vilkår fastsett i løyve 
eller dispensasjonar.

Merknad: Tilhøve som tilsynsetatane meiner det er nødvendig å peike på for å ivareta helse, miljø 
og tryggleik, men som ikkje er omfatta av definisjonen for avvik. Brot på eigne rutinar som er 
strengare enn lovkrava, kan til dømes verte omtala som merknad.

Alle tilsynsrapportar frå Fylkesmannen i Rogaland er offentlege og vert lagt ut på vår nettstad 
http://www.fylkesmannen.no/rogaland.

Regelverk
Dei viktigaste HMS-krava for den bransje verksemda tilhører er samanstilt og ligg tilgjengeleg på 
internett, www.regelhjelp.no.

Vi har ført tilsyn etter følgjande regelverk:

• Lov om ureining og om avfall (ureiningslova), av 13. mars 1981, med seinare endringar. 
• Forskrift om gjenvinning og behandling av avfall (avfallsforskrifta), Kapittel 11, av 1. juni 

2004.
• Forskrift om systematisk helse, miljø- og sikkerheitsarbeid i verksemder 

(internkontrollforskrifta), av 6. desember 1996, med seinare endringar.
• Utsleppsløyve: Utsleppsløyve, datert 14.02.1997, med endring 09.10.1997.
• Dokumentasjon som verksemda la fram under inspeksjonen



Resultat frå kontrollen
Det ble gitt 4 avvik etter kontrollen.  Desse er beskrive nedanfor: 

Avvik 1:  
Verksemdas kontroll med utsleppa er mangelfull.

Avvik frå: 
Ramma for utslepp gitt i løyvet, samt løyvet sitt punkt 1.5 om utforming av reinseanlegg.

Kommentar:
Frøfisk AS har dei siste tre åra hatt problem med å tilfredstille rammene i løyvet når det gjeld 
utslepp av næringssaltar. Det siste året har verksemda fått kontroll på utslepp av organisk materiale 
(BOF5) og fosfor (P), men har framleis for stort utslepp av nitrogen. Fylkesmannen registrerer at det 
er stor vilje til å imøtekomme krava i løyvet, verksemda har blant anna kjøpt inn nytt reinseanlegg. 
Dette må vere på plass innan utgangen av 2011. Fylkesmannen ber om at verksemda sender ein 
foreløpig rapport på korleis det nye reinseanlegget virke inn på utsleppet av nitrogen, innan 
01.04.2012.

I punkt 1.5 i løyvet om ”Utforming av anlegg/reinsing” går det fram at prøvetaking av avløpsvatn 
skal vere automatisk og mengdeproporsjonal, samt at systemet skal vere montert og drevet slik at 
ein får representative prøver av avløpsvatnet. Frem til nå har prøvetakinga vore tidsproporsjonal, 
ikkje mengdeproporsjonal slik det er krav om. Mengdeproporsjonal prøvetaking betyr at 
prøvetakinga vert utført slik at prøvevolumet er proporsjonalt med vassføringa i løpet av 
prøvetakingsperioden. Ein vassmengdeproporsjonal blandprøve kan enten takast med faste 
mellomrom og med ulikt prøvevolum som er proporsjonalt med vassføringa på 
prøvetakingstidspunktet, eller som stikkprøver med like volum tatt for kvar gang ein bestemt 
mengde avløpsvatn har passert prøvetakingspunktet. 

Det er utarbeida fleire rettleiarar for prøvetaking av avløpsvatn. Til dømes kan NS-ISO 5667-10 
(”Vannundersøkelse Prøvetaking, del 10: Veiledning i prøvetaking av avløpsvann”) vere et nyttig 
reiskap i dette arbeidet.

Avvik 2:
Verksemda har ikkje deklarert farlig avfall.

Avvik frå:
Avfallsforskrifta § 11-12.

Kommentar:
Krav til handtering av farlig avfall står beskrive i avfallsforskrifta kapittel 11. Det er spesielt 
§ 11-4, 11-5, 11-8 og § 11-12 som er aktuelle for Frøfisk AS som avfallsprodusent. 

Det oppstår lite farleg avfall ved verksemda, likevel stillast det krav om faste rutinar for korleis 
dette vert handtert og oppbevart. Frøfisk AS har et eige rom kor brukte fôrsekkar og plast vert 
samla opp. Farleg avfall vert satt inn på det same rommet, før det leverast til Toraneset Miljøpark i 
Vindafjord.

Under tilsynet kom det frem at verksemda ikkje er kjent med at farleg avfall skal deklarerast ved 
innlevering/henting. Det skal fylles ut et skjema (deklareringsskjema for farleg avfall), og det 
farlege avfallet skal registrerast på verksemda. Farleg avfall frå Frøfisk AS har ikkje blitt deklarert 
ved innlevering til Toraneset. 



Avvik 3:
Verksemda manglar plan for disponering av oppsamla slam.

Avvik frå:
Løyvet sitt punkt 4.4 om slamfjerning.

Kommentar:
Under kontrollen kom det frem at verksemda var ukjend med at mengder disponert slam skal 
rapporterast inn til Fylkesmannen årleg. I samband med at utsleppsløyvet vart gitt i 1997, sendte 
verksemda inn ein oversikt som visar at slammet blir nytta som gjødsel, og kor store mengder slam 
som oppstår (10-15 tonn). Fylkesmannen har ikkje mottatt dokumentasjon om mengde disponert 
slam etter dette. Informasjon om disponert slam skal førast på den årlege produksjonsrapporten og 
sendast til Fylkesmannen.

Avvik 4:
Verksemda sitt utsleppspunkt er ikkje korrekt plassert.

Avvik frå:
Løyvet sitt punkt 1.6 om utsleppsleidning.

Kommentar:
Jamfør løyvet sitt punkt 1.6 om ”utsleppsleidning”, skal avløpsvatn frå oppdrettsanlegget førast ut i 
Skjoldafjorden minst 100 m frå strandkanten og på minst 35 m djupn ved middelvasstand. 

Slik forholda er nå, er det to avløp frå anlegget, eit gammalt og eit nytt. Det gamle skal avviklast og 
det nye gjerast klart til å overta. Litt avløpsvatn går også no gjennom det nye røret. Driftsleiar var 
usikker på kor djupt det gamle røret låg. Det er viktig at det nye røret vert plassert etter krava i 
løyvet. Då Fylkesmannen var på kontroll bobla det litt frå det nye avløpet, og det låg ei film av feitt 
inne i strandsona. Fylkesmannen ser det derfor som prekært at avløpet blir ordna opp i raskast 
muleg, slik at alt utsleppsvatnet kan gå ut i et rør på tilmålt djupn. 



Andre forhold 

Risikovurdering:
Frøfisk AS er ei bedrift med ein fulltidsarbeidande deleigar, og ein person som er tilsett etter behov 
(om lag 40 % stilling). I praksis er Frøfisk AS eit enkeltmannsføretak.  Driftsleiar i Frøsfisk AS, 
Trond Skogen, ynskjar likevel å ha ein internkontroll. På bakgrunn av dette har Fylkesmannen valt 
å gje verksemda rettleiing, ikkje avvik, på forhold knytt til risikovurderinga.

Jamfør internkontrollforskrifta § 5, 2. ledd punkt 6) skal verksemda ”kartlegge farar og problem og 
på denne bakgrunn vurdere risiko, samt utarbeide planer og tiltak for å redusere risikoforholda”. 
Frøfisk AS har utført risikoanalyse for områda fiskehelse, fiskevelferd, rømming og drifta sin effekt 
på ytre miljø. Verksemda si risikovurdering har vesentlege manglar i forhold til krava for 
risikovurdering beskrive i internkontrollforskrifta.

For at risikovurderinga skal være hensiktsmessig, bør den innehalde ei beskriving av kva som er 
målet med risikoanalysen, den må identifisere uønska hendingar, samt vurdere sannsynlegheit og 
konsekvens for den enkelte hending. Ei risikovurdering må og innehalde ein handlingsplan der 
ansvar for gjennomføring av risikoreduserande tiltak plasserast, med tidsfrist for gjennomføring.

Risiko er satt saman av sannsynlegheit (for at noko kan skje) og konsekvens (dersom det skjer). I ei 
risikovurdering skal kvar av desse faktorane få ein verdi, og produktet av desse er risikoverdien. Ein 
ofte brukt metode er å bruke en skala frå 1-5, der 1 er lav/liten sannsynlegheit/konsekvens, og 5 er 
høy/stor sannsynlegheit/konsekvens. Om ein har ein uønska hending som vurderast til 
sannsynlegheit 2 og konsekvens 3, blir risikoen for hendinga 6. 
Vidare må verksemda sette ein ”akseptverdi”. Dersom ein hending får ei risikoverdi som er høgare 
enn akspetverdien, skal det igangsetjast tiltak for å minske risikoen. Til dømes kan akseptverdien 
settast til 10.

Som tabell 1 viser, kan ein uønska hending ha mange forskjellige årsaker. Når ulike årsaker 
skisserast bør verksemda legge seg på et detaljeringsnivå som er rimeleg ut i frå kor sannsynleg den 
enkelte årsak er. Det er ikkje nødvendig å ta med årsaker som er svært lite sannsynlege. 

Tabell 1: Døme på ei risikoanalyse
Uønsket 
hending

Årsaker Tenkte konsekvensar Konse-
kvenskode*

Sannsyn-
legheit*

Risiko-
verdi

Kommentarar/tiltak

Utslepp 
frå 
dieseltank

Aktlaus 
påfylling.

Tanken 
sprekker pga. 
manglande 
ettersyn / 
vedlikehald. 

Manglande 
ventil i 
oppsamlings-
basseng.

Påkjørsel.

Utslepp av diesel. 

Diesel renner ut i 
oppsamlingsbasseng.

Evt. diesel i opp-
samlingsbasseng  
renner ut i grunn/sjø.

Stort utslepp av 
diesel, mulig 
eksplosjon og brann. 

B

B
C

B
C

A
B
C

2

2

3

4

4

3

3

1

8

6

9

5

Utarbeide instruks 
for påfylling. 

Måle tjukkleik  på 
tank.
Utarbeide sjekkliste 
for ettersyn av 
utstyr.

Erstatte ventil.
Utarbeide sjekkliste 
for ettersyn av 
utstyr.

Sette opp skilt.

* Konsekvenskode: A: skader på menneske, B: skader på miljøet, C: økonomiske/materielle verdiar (verksemda treng ikkje bruke 
same kodesystem, men kan utarbeide sitt eige).



Etter at uønska hendingar er kartlagt og analysert i forhold til sannsynlegheit og konsekvens, 
plasserast hendingane inn i eit risikodiagram. Produktet av sannsynlegheit og konsekvens er 
utgangspunkt for gradering av risiko, og gir ein god pekepinn på kor risikoreduserande tiltak bør 
igangsetjast. Sett i forhold til dei akseptverdiar verksemda har satt, vil enkelte hendingar ha ein 
risiko som er så høy at det må/bør igangsettjast tiltak. Hendingar med høg risikoverdi bør altså 
prioriterast. 
Etter at hendingane er risikovurdert og prioritert, skal det utarbeidast ein handlingsplan. 
Handlingsplanen skal angi kva for risikoreduserande tiltak som skal settast i gang, kven som er 
ansvarleg og innan kor tid det skal bli gjort (sjø døme på handlingsplan tabell 2).

Tabell 2: Døme på ei handlingsplan
Prioritering Hending Tiltak Antatt kostnad Tidsfrist Ansvar
1 -- --
2 -- --
3 Utslepp frå 

dieseltank
Utarbeide 
påfyllingsinstruks for 
tankbilsjåførar

1.10.2010 O. Normann

